
Description automatically generated]Dwa M yo ak Libète M yo: SS.7.CG.2.4
Sovgade ak Limite Dwa yo
LEKTI #3
Non: ________________________

Dat: _________________________


SS.7.CG.2.4 Eksplikasyon pou Kritè Referans 3: Elèv yo pral itilize senaryo yo pou egzamine enpak ki genyen lè yo limite dwa endividyèl yo.






Tribinal Siprèm Etazini an te pwononse jijman ke pafwa gouvènman an ka limite dwa endividyèl yo, tankou libète lapawòl ak libète laprès. An jeneral, dwe genyen yon ekilib ant dwa endividyèl yo, dwa lòt moun, ak byen kolektif.

Men kèk nan kesyon yo te mande Tribinal Siprèm lan pou l deside si yo dwe limite libète lapawòl ak libète laprès:
· Danje klè ak prezan – Èske zak lapawòl sa a pral kreye yon sitiyasyon ki danjere?
· Pawòl Pwovokan – Èske zak lapawòl sa a pral kreye yon sitiyasyon ki vyolan?
· Difamasyon – Èske enfòmasyon konsènan yon lòt moun fo, oswa èske l fè vrè enfòmasyon parèt kòmsi yo te fo?
· Konfli ak Enterè Gouvènman yo – Pandan peryòd lagè, gouvènman an ka limite zak lapawòl yo akoz sekirite nasyonal (tankou lè gouvènman an enkyè ke ènmi an ka jwenn sèten enfòmasyon).

Tribinal Siprèm Etazini an konfime validite pouvwa Kongrè a pou l limite dwa endividyèl yo nan Schenck v. U.S. (1919). Nan pwosè sa a, Tribinal Siprèm Etazini an te konfime validite Lwa sou Espyonaj 1917 la, ki te limite libète lapawòl pandan Premyè Gè Mondyal la. Charles Schenck, ki te Sekretè Pati Sosyalis Amerik la, te enprime ak distribiye 15 000 depliyan bay konskri evantyèl yo (moun ki enskri nan sèvis militè obligatwa yo) ki t ap ankouraje yo pa sèvi nan lame a pandan Premyè Gè Mondyal la. Schenck te afime ke Lwa sou Espyonaj 1917 la te vyole libète lapawòl Premye Amandman li lè yo ap limite kisa l ta ka di konsènan gè a.

Tribinal Siprèm Etazini an te konfime validite kondanasyon kriminèl Schenck lan, li te afime ke, Premye Amandman an pa pwoteje diskou ki ta ka kreye "danje klè ak prezan." Nan pwosè sa a, Tribinal la te pwononse jijman ke konskri yo ki te refize sèvi nan lame a pandan Premyè Gè Mondyal la ta menase enterè piblik paske yo ta afebli kapasite pou peyi a defann tèt li.




byen kolektif - kwayans oswa aksyon ke yo wè kòm yon avantaj pou kominote a benefisye olye de enterè endividyèl, yo konn rele sa tou byen piblik
konskri - yon moun ki enskri pou sèvis militè obligatwa ke gouvènman an chwazi pou sèvis militè
libète lapawòl - se dwa pou sitwayen yo pale ak tout libète san gouvènman pa mele; li garanti nan Premye Amandman an
dwa endividyèl yo - se dwa ki garanti oswa ki pou yon moun
enterè piblik - avantaj kolektif, avantaj popilasyon jeneral la benefisye
sèvis militè obligatwa - yon sistèm kote gason ki nan laj 18 a 25 lane enskri pou sèvis militè nan lame gouvènman Ameriken an si ta gen bezwen
Premyè Gè Mondyal - yon gè ki te genyen ant Pouvwa Alye yo (ki gen ladan Risi, Frans, Anpi Britanik lan, Itali, Etazini, Japon, Woumani, Sèbi, Bèljik; Grès, Pòtigal, Montenegwo), ak Pouvwa Santral yo (ki gen ladan Almay, Otrich-Ongri, Tiki, Boulgari); ki te dire soti 1914 rive 1918

